L’uomo deve sopportare il dolore

Inter omnes igitur hoc constat, nec doctos homines solum sed etiam indoctos, uirorum esse fortium et magnanimorum et patientium et humana uincentium toleranter dolorem pati, nec uero quisquam fuit qui eum qui ita pateretur non laudandum putaret. 
Quod ergo et postulatur a fortibus ut tolerabile fiat et laudatur cum fit, id aut

extimescere ueniens aut non ferre praesens nonne turpe est? Atqui uide ne,

cum omnes rectae animi adfectiones uirtutes appellentur, non sit hoc

proprium nomen omnium, sed ab ea quae una ceteris excellebat omnes

nominatae sint. Appellata est enim ex uiro uirtus; uiri autem propria

maxime est fortitudo, cuius munera duo sunt maxima: mortis dolorisque

contemptio. Vtendum est igitur his, si uirtutis compotes uel potius si uiri

uolumus esse, quoniam a uiris uirtus nomen est mutuata.

Quaeres fortasse quo modo, et recte; talem enim medicinam philosophia

profitetur.

